
SUTRANITA ANJUR PROGRAM BERKENU SEMPENA HARI MALAYSIA DI TASIK GUTHRIE UUM

UUM ONLINE: Sintok, 8 September 2026 — Persatuan Wanita Universiti Utara Malaysia (SUTRANITA) menganjurkan Program Berkenu Sempena Hari
Malaysia di Tasik Guthrie, Universiti Utara Malaysia (UUM), sebagai salah satu usaha menyemarakkan semangat patriotisme serta memperkukuh hubungan
silaturahim dalam kalangan warga universiti.

Program yang berlangsung dalam suasana ceria dan penuh semangat kekitaan itu turut disertai oleh Yang Dipertua Persatuan Wanita UUM (SUTRANITA),
Prof. Dr. Haslinda Ibrahim, bersama-sama ahli persatuan menyertai aktiviti berkenu di Tasik Guthrie.

Penglibatan Yang Dipertua SUTRANITA dalam aktiviti tersebut mencerminkan semangat kebersamaan serta sokongan terhadap usaha persatuan dalam
menganijurkan aktiviti yang menggalakkan gaya hidup sihat, kecergasan fizikal dan kesejahteraan warga universiti.

Aktiviti berkenu bukan sahaja memberikan pengalaman rekreasi yang menarik kepada para peserta, malah menjadi platform untuk memupuk nilai kerjasama,
semangat berpasukan dan hubungan silaturahim dalam kalangan ahli SUTRANITA.

Pemilihan Tasik Guthrie sebagai lokasi program turut memberikan suasana yang nyaman dan menarik, dengan kehijauan persekitaran kampus serta
ketenangan tasik menjadi latar yang sesuai bagi aktiviti riadah bersempena sambutan Hari Malaysia.

Penganjuran program ini juga mencerminkan komitmen SUTRANITA untuk terus melaksanakan aktiviti yang memberi manfaat kepada ahli, di samping
menyokong usaha UUM dalam membudayakan amalan hidup sihat dan memperkukuh semangat perpaduan dalam kalangan warga universiti.

Program berkenaan diharap dapat menjadi wadah untuk mengeratkan hubungan sesama ahli serta menyemarakkan semangat kebersamaan dan kecintaan
terhadap negara sempena sambutan Hari Malaysia.

